Fylgiskriv

Samandráttur av innkomnum viðmerkingum
Innleiðandi skal verða sagt frá at stýringsbólkurin,so vítt gjørligt, hevur tikið innkomnu viðmerkingarnar til eftirtektar í fyriliggjandi frágreiðing.
Í sambandi við at frágreiðingin varð send til hoyring
 skipaði stýringsbólkurin fyri ávegis hoyringsfundi tann 13.juni 2005. Undirtøkan var góð, fólk vóru møtt fjølment.
Av innkomnu viðmerkingunum sæst at tey neiligu ummælini í mongd eru nógv fleiri í tali enn tey jaligu ummælini av frágreiðingina um stovnsetan av granskarapark. Teir flestu stovnarnir eru nøgdir við, at politisk stig eru tikin at styrkja granskingina í Føroyum. Ein einstakur granskari hevur tó ta fatan, at kunningarfundurin klárt vísti, at tað millum granskarnar ikki er stór undirtøka fyri ætlanini um eina granskarapark av slíkum slag, ið varð løgd fram. Hetta er tó ikki heilt satt, tí jalig ummæli eru eisini komin inn. 

Saman um tikið eru tey negativu ella varnu ummælini, at;

1. Uppskotið at seta á stovn eina granskarapark í partafelagsformi við skriv- og kanningarstovuútgerð til útleigan til prosjektir, tekur ikki atlit til tey serligu føroysku viðurskiftini. Tað hevði verið betur um samsvarandi íløgur høvdu verið gjørdar í tey verandi føroysku granskingarumhvørvini við atliti til at menna hesi fakliga, t.v.s. ”brains before bricks” og ikki øvugt. 
2. Innsatsøkini hjá granskaraparkini – biotøkni og bioinformatikkur – er ikki nóg væl grundað og ov smøl. Í staðin skuldi breiðari atlit verða tikin og/ella onnur øki verða tikin fram, t.d. kunningar- og fjarskiftistøkini, kolvetnistøkni og jarðfrøði, orkutøkni, instrumenterings- og tóltøkni, havfrøði og sjøtøkni.

3. Granskarar á Fróðskaparsetrinum og á øðrum stovnum áttu at verða tiknir við upp á ráð fyrr í gerð av ætlanunum fyri at tryggja neyðuga serkunnleikan og vísindaliga grundarlagið undir ætlanunum at stovnseta eina granaksaralund. 
4. Tey trý eyka professoratini á Fróðskaparsetrinum eiga ikki bert hava skyldu til at granska í granskaraparkini, men eiga eisini at luttaka í frálæruni av bachelorum á Fróðskaparsetrinum fyri at stimbra og eggja til at fáa næmingar til fakøkini hjá granskaralundini. 

Ad 1.

Uppskot til granskarapark hevur verið roynt í fleiri londum við eyðnu – og uttan iva eisini fleiri aðrar minni væl eyðnaðar royndir – stýringsbólkurin er av tí fatan at tað er einki, ið týður upp á at Føroyar eru so nógv øðrvísi enn onnur lond, at royndirnar hjá teimum ikki kunnu verða nýttar her. Partafelagsformurin er valdur fyri at smidleikin, ið er neyðugur fyri tað framyvir verður møguligt at bjóða virkjum og privatum íleggjarum eina samogn, og fyri at granskaraparkin kann leggja eina langtíðar strategi fyri virkið og menning.  

Stýringsbólkurin hevur ta áskoðan, at eitt granskaraumhvørvi millum annað er treytað av ”brains, bricks  and money” og at manglandi kanningarstovuútgerð og váðafúsur kapitalur er teir týdningarmestu avmarkandi faktorum í Føroyum. Vælskikkað fakfólk fara hagar, ið góð kanningarstovuútgerð og kapitalur eru til staðar, ið kann verða grundarlag undir í verksetan av teirra hugskotum.
Tilgongdin av váðafúsum kapitali er, eins og nevnt, ein týdningarmikil fortreyt í frágreiðingini, men er ikki beinleiðis umfatað av arbeiðssetninginum hjá stýringsbólkinum. 

Ad 2.
Biotøkni og informatikkur er beinleiðis ástett í arbeiðssetninginum hjá stýringsbólkinum, t.v.s. tað er ein politisk avgerð, ið er tikin av landsstýrismonnunum í almanna- og heilsumálum, fiskimálum, fíggjarmálum, mentamálum og vinnumálum. Stýringsbólkurin er samdur í, at biotøkni og bioinformatikkur eru væl vald innsatsøki, ið kunnu skapa vinnuligar møguleikar innan fiski- og aliøki og fyri gangnýtslu av teimum føroysku ”humanu ílegutilfeingjunum”. 
Ad 3.

Frágreingin um stovnsetan av eini granskingarlund eigur fyrst og fremst at verða lisin sum ætlan hjá landsstýrinum, sum – um tað verður góðkent – verður grundarlag undir einum lógaruppskoti um stovnsetan av eini granskarapark, ið verður lagt fyri Løgtingið. Eins og vanlig mannagongd er, verður lógaruppskotið sent til hoyringar frammanundan. 

Endamálið við stovnsetan av eini granskarapark er at skapa nakrar fysiskar karmar, ið eru vælegnaðir til gransking innan biotøkni og bioinformatik. Tað verður leiðlan á granskaraparkini, ið skal standa fyri ætlanunum og byggingini, og í hesum sambandi leita ráð frá serkønum og møguligum brúkararum av granskaraparkini um innrættingina. Tá granskaraparkin verður bygd, verður tað uppgávan hjá leiðsluni at ”draga” brúkarar til og hjálpa til við at seta á stovn prosjektini í granskingarlundini. Tað verða granskarar frá Fróðskaparsetrinum, øðrum granskingarstovnum og vinnulívinum, ið skulu leggja ætlanir fyri og útinna tí gransking innan biotøkni og bioinformatik, ið skal fara fram í lundini. Prosjektini í granskingarlundini kunnu fata um alt líka frá grundgransking til vørumenning.  

Ad 4.

Tey trý uppskotnu eyka professoratini skulu vera við til at ”kick-starta” eitt granskingarumhvørvi í granskingarlundini og hervið eisini skapa ”spin-off”, ið kunnu koma granskingarumhvørvinum á Fróðskaparsetri Føroya til góðar. Miðað verður ímóti, at tey trý eyka professoratini verða sett av altjóða kapasitetum innan teirra fakøki. Tað verður tilfeingismisnýstla ella spill at seta hesi at undirvísa á bachelorstøði, men ein fortreyt er, at tey lokka Ph.D lesandi og postdoc’arar til teirra granskingarprosjekt og harumframt seta á stovna granskingarprosjekt í samstarvi við Fróðkaparsetur Føroya og aðrar granskingarstovnar í Føroyum og í útlondunum.
Stýringsbólkurin hevur móttikið viðmerkingar frá fylgjandi stovnum og persónum:

1. Bitland, Ólavur Gregersen, 23.06.2005.

2. Fiskirannsóknarstovan, Hjalti í Jakupsstovu, stjóri. 15.06.2005. VMR J.nr. 200500343-3.
3. Froðskaparsetur Føroya, Rektarin, Jóan Pauli Joensen, professor, dr. phil & fil. dr., 16.06.2005. VMR J.nr. 200500343-2a.

(Froðskaparsetur Føroya, Rektarin, Jóan Pauli Joensen, professor, dr. phil & fil. dr., 17.06.2005. VMR J.nr. 200500343-2b.)

4. Froðskaparsetur Føroya, Náttúruvisindadeildin, Hans Pauli Joensen, megindeildarformaður. 16.06.2005. VMR J.nr. 200500343-2c.

5. Froðskaparsetur Føroya, Náttúruvisindadeildin, Magnus Danielsen, professor, Ph.D., cand. polyt. 15.06.2005. VMR J.nr. 200500343-2d.

6. Froðskaparsetur Føroya, Náttúruvisindadeildin, Eyðfinn Magnussen, adjunktur. 16.06.2005. VMR J.nr. 200500343-2e.

7. Føroya Arbeiðsgeverafelag, Jan Mortensen, stjóri. 16.06.2005.

8. Havlívfrøðiliga royndarstøðin, Jan Sørensen, leiðari. 17.06.2005. VMR J.nr. 200500343-5.

9. Heilsufrøðiliga starvsstovan, Bárður Enni, stjóri. 22.06.2005. VMR. J.nr. 200500343-7a.

10. Heilsufrøðiliga starvsstovan, Maria Dam, dr. scient. 22.06.2005. VMR. J.nr. 200500343-7b.

11. Heilsufrøðiliga starvsstovan, Debes H. Christiansen, molekylærbiologur. 22.06.2005. VMR. J.nr. 200500343-7c.

12. Heilsufrøðiliga starvsstovan, Hóraldur Jóensen, granskari, Ph.D. 22.06.2005. VMR. J.nr. 200500343-7d.

13. Heilsufrøðiliga starvsstovan, Peter Østergård, deildarleiðari, 27.06.2005.

Positivar viðmerkingar:
1. Tað er tí at frøðast um, at almennu Føroyar vilja fíggja góðar karmar í eini granskarapark, sum skal húsa gransking innan lívtøkni og bioinformatik (2).
2. Tað er eisini at frøðast um, at lagt verður upp til at menna eitt granskaraumhvørvi á høgum støði í parkini (2).
3. Tað er alla æru vert, at Vinnumálaráðið hevur tikið stig til at fara undir eina granskingarpark í Føroyum (3).

4. Hetta er eitt nýtt forfrískandi rák, sum granskingarumumhvørvið eigur at gleðast um (3).

5. ... um alt gongur væl, kunna dugnaligir granskarar á føroyskum granskarstovnum loysa seg frá sínum gerandisarbeiði og veruliga fara undir granskingarætlanir (3).

6. Granskingarparkin er eitt gott tiltak og út frá tí sum sagt er er eingin ivi um at parkin kemur afturat tí sum er ætlað at vera eitt lokomotiv, sum skal draga partar av føroyska granskingarumhvørvinum við sær (3).

7. Froðskaparsetur Føroya stuðlar tilmælinum um stovnsetan av eini granskingarpark av fullum huga ... (3).

8. ... áhugavert og positivt at politiska vilja er til at byggja nýggj høli til at hýsa granskingarvirksemi (4).

9. Táð er sera positivt, at vinnumálaráðharrin visir politiskan vilja til at seta pening av til granskingarøkini lívtøkni og biokunning (4).

10. ... tað er vinnumálaráðharranum rós uppiborið, at han er sinnaður at seta slika byggiætlan í verk (4).

11. Tað er sjáldsamt í føroyskum politiki, at en so positivur politiskur vilji til gransking, menning og gagnýstslu av vísindaligum úrslitum í vinnulívinum visir seg soleiðis ... (5).

12. Tað er gleðiligt at landsstýrismaðurin í vinnumálum tekur stig til at stimbra og menna føroyska gransking (6).

13. Satsingsøkið er eisini væl valt (6).

14. Fakøkini stuðla hvørjum øðrum væl (6).

15. Arbeiðsgevarafelagið fegnast um, at landsstýri nú tekur ítøkilig stig til at styrkja gransking og menning, sum kann geva vinnuligt avkast framyvir (7).

16. ... sera positivt, at Vinnumálaráðið hevur tikið hetta evnið upp (9).

17. Fokuseringin ... på bioteknologi og biooinformatikk er god (10).

18. Erkjendelsen av at fysiske rammer er en forutsetning for vekst støttes fult ut (10).

19. Satsning på forskningsaktiviteter er sterkt tiltrengt og støttes fult ut (10).

20. Tað er sera positivt at gransking nú endiliga verður eitt høgt raðfest umráði í tí føroysku politisku skipanini (11).
21. Tað er gleðiligt og gagnligt, at tað endiliga verður farið verður undir skipað og fokuserað granskingarvirksemi, í stórri mun enn higartil, her á landi (12).
Negativar viðmerkingar:
1. Ein strategi er at velja eitt tema. Uppskot er: Havgransking og sjøtøkni (Marine Science and Technology) (1).
2. Og tað er at vóna, at vinna við vágafúsum kapitali við tíðini fer at keypa sær arbeiðsumstøður í parkini (2).
3. Skal gransking í Føroyum tí mennast, sum frágreiðingin leggur upp til, er neyðugt at eisini granskingin á øðrum stovnum fær betur umstøður (2).
4. ... fíggjarligi tørvurin hjá parkini tey fyrstu árini helst er undirmettur. Føroysk vinna hevur ikki traditión fyri (og í nógvum førum heldur ikki pening til) gransking (2).
5. ... fortreytin er, at fult granskingarsamstarv við ES londini. Føroyar er í dag einasta landið í vestureuropa, ið stendur uttan fyri hetta samstarv. Føroysk luttøka í ES granskingarsamstarvi hevur ikki einans fíggjarligan týdning, men hevur eisini týdning innan fakligu menningina (2).
6. Men skal Fróðskaparsetrið mennast og granskaraparkin eydnast sum ætlað, verða umstøðurnar á Debesartrøð skjótt ov trongar, bæði hvat byggilendi og umstøður til parkering viðvíkur (2).
7. Tað er tí neyðugt at øll ráðini taka í hondina á hvørjum øðrum og draga eina lina (3).

8. ... vónar at vit eisini kunna koma at verða við stovnsetanini [af forskerparken], sum nú kemur (3).

9. “Bricks before brains” í staðin fyri “Brains before bricks”. Raðfestingin átti at verið tann øvugta av hesum (4).

10. ... eigur enn eina ferð at verið umhugsað at menna [bioteknologi og bioinformatik] í vereandi vísindanumumhvørvinim í landinum (4).

11. Saknur er á miðvisari ætlan um førleikamenning og rekruttering til raðfestu fakøkini (4).

12. Førleikamenning eigur at fara fram m.a. í tilknýti til Náttúruvisindadeildin ... (4).

13. ... eisini undrunarvert ... at proffessararnir skulu verða settir á Fróðskaparsetrinum, men at teir ikke skulu lut í virksemi, sum er á Fróðskaparsetrinum, og harvið menna visindaliga undirstøðukervi ... (4)

14. Ein annar møguleiki kundi verið at skipa virksemið hjá Granskaraparkin í einum granskingardepli í universitetshøpi (4)

15. ... pakeringsviðurskiftini ...[på Debesartrøð er allerede utilfredsstillende] (4).

16. ... tørvur á einum nærri samskifti um, á hvønn hátt viðurskiftini eiga at verða skipað [mellem Náttúruvisindadeildin og forskerparken] (4).

17. Biokunning er nevnt sum fakøki í Granskaraparkini ... men tað kemur ikki rættiliga fram ... hvat her er hugsað um (4).

18. Á kunningarfundinum ... var rættiliga greit, at tað yvirhøvur ... ikki var undirtøka fyri leistinum, sum Granskaraparkin sbrt. tilmælinum skal skipast eftir (4).

19. ... at Granskaraparkin ikke skal viðvirka til “vanliga” undirvising ... m.a. bachelorútbúvingum. Hetta er eftir okkara tykki skeivt (4).

20. ... umráðandi fyri rekrutteringina og motivatiónina fyri at útbúgva seg innan fakøkini í parkin, at vísindafólk á Granskaraparkini luttaka í undirvísingini á øllum akademiskum stigum ... (4).

21. ... fakliga undirstøðukervið er ikki til ... Neyðugu innsatsøkini áttu at verði bygd upp á verandi granskingarstovnum, áðrenn Granskaraparkin varð stovnsett ... (4)

22. Frágreiðingin ... er mangulfull, hvat viðvirkur visión, vali ella prioritering av granskingarøki og organisatión (5).

23. Fokuserað verður einsíðugt á bert eitt modell ... uttan at taka atlit fyri serligum føroyskum viðurskiftum (5).

24. Granskingarøkið ... er einsporað tikið úr lívfrøðini uttan atlit fyri ... hvat er relevant í føroyskum samanhangi ... (5).

25. Eingin grundgeving er givin fyri, hví júst lívfrøðiliga og serliga gentøkni verður prioriterað ... (5).

26. ... átaluvert, at henda frágreiðing og hetta tilmæli verður sent út til granskara til kunning/høyringar/viðmerkingar við so stuttari tiðarfreist, sum gjørt er (5).

27. ... løgi, at verandi granskingarstovnar og vísindafólk ikke verða tikin upp á ráð ... (5).

28. ... kortini ringt at síggja tað rætta í at avmarka seg til hesi fakøki [bioteknologi og bioinformatik] uttan meira haldgóða grund við støði í djúptøknari viðgerð gjørd av høgt kvalifiseraðum granskarum og fakfólki (5).

29. [Andre fagområder kunne være valgt] kunningar- og fjarskiftistøkini ... kolvetnistøkni og jarðfrøði, orkutøkni, instrumenterings- og tóltøkni, og havfrøði bert fyri at nevna nakrar av teimum møguleikum, ið er (5).

30. Men als eingin meting er gjørd av hvørjar typur av værkætlanum kunnu koma uppá tal og við hvørjum hølistørvi ella øðrum tørvi t.d. tekniskar trygdarskipanir, royndarannlegg, maskinrúm, neyðstreymsútgerð o.t. (5).

31. ... umhugsunarvert, at eingin skipan ella ætlan fyri einari planleggingarfasu er sett upp, har tey hóast alt rættliga nógvu granskarar og onnur fakkólk ... kundu komið til orða og sakliga viðgjørt hesa granskaraparkin á einum fakligum og vísindaligum støði (5).

32. Tað er sera undrunnarsamt, at henda granskingin [bioteknologi og bioinformatik] hevur frammíhjárætt fram um alla aðra gransking (5).

33. Tað er heldur eingin metting sett upp um møguligt búskaparavkast, sum vildi verið rímuligt ... (5).

34. ... at virksemið í granskaraparkin skal fevna um vitanarflutning og –spjaðin, heilt frá grundgransking, nýttari gransking, nýskapan, vørumenning og stovnsetin av fyritøkum. Hetta er sera víttfevnt endamál (5).

35. Tað tykist at vera tørvandi innlit í ... hvussu verandi granskingarstovnar virka ... (5).

36. ... øll endamálini í hesi ætlan verða nádd við teimum íløgum ... um tær vóru lagdur í verandi stovnar ... (5).

37. Tí er tað, heldur enn bygningar, fyrst og fremst ein hugburðsbroyting hjá vinnlívinum og hjá politikarunum og fyrisitingini, sum skal mennast ... (5).

38. Tað er rætt, at tørvandi 1) kanningarstovuhentleikar og 2) váðafúsur kapitalur eru tvær forðingar fyri framburði. ... men ... granskingarførleikin, sum hóast alt er, verður ikki tikin upp á ráð og 4) at rekuteringsgrundalagið er veikt soleiðis, at flestu størv í menningarfunktiónum eru sett við vísandaliga ov veikt funderaðum fólki (5).

39. Eitthvørt gott samstarv um værkætlan byrjar við, at partarnir tala saman longu áðrenn at værkætlanin er gjørd ítøkilig (5).

40. Men tað er sermerkt við hesum, at einasta universitet í Føroyum er ikki tikið uppá ráð í planleggingini ... (5).

41. ... fleiri kanningar eru komnar til úrslit, ið vísa, at parkirnar ofta ikke lúka uppruna endamálininum ... (5).

42. ... fyrst verður eitt hús bygt – so kemur granskingin. Tað er ivasumt um hetta er rætta ráðfylgjan (6).

43. Tí hevði helst verið skilagott at roynt, um “startskotið” til hesa gransking ikki heldur kundi verið skapt í onkrum av verandi granskingarstovnum í Føroyum (6).

44. Um ein slík granskingarpark skal fá eydnuna við sær og geva tað avkast til samfelagið, sum ætlað, er neyðugt, at onnur viðurskifti í føroyska granskingar- og menningarumhvørvinum eisini verða endurskoðaði í einari heild (7).

45. Vit meta, at tað er vandamikið at satsa so smalt uppá biotøkni og biokunning. Vit halda í staðin, at tað hevði verið skilagott at gera tema fyri nøkur breið økir, t.d.: 

a) Gen tøkni, b) Marina tøkni og c) KT (7).

46. ... vit meta tað hava sera stóran týdning, at føroyskir íverksetarar og vinna skulu kunna hava høvi til at arbeiða í granskingarparkini. Verður hetta ikki gjørt er torført at fáa eyga á, hvussu føroysk vinna skal luttaka í virkseminum í granskingarparkini (7).

47. ... neyðugt, at professoratini, sum vera umrødd eisini eru innan marina tøkni og KT soleiðis, at øll trý økini [genteknologi, marinteknologi og KT] fáa neyðugu skjótu byrjanina (7).

48. Eisini halda vit, at tað hevði verið vert at kanna um útlendskar fyritøkur, sum granska í mannaílegum eru áhugaðar at leiga í granskaraparkini, soleiðis at grundarlagið fyri byggiætlanunum verður meira haldgott (7).

49. ... at fakliga økið helst ikki fevnir um virkesmið á Havlívfrøðiligu royndarstøðini og at vit ikki hava nakrar viðmerkingar sum so (8).

50. Hvørt váðafúsur kapitalur er í Føroyum, til at stuðla gransking innan biotøkni (9).

51. Fíggjarliga grundarlagið undir lundini, ivast vit stórliga í (9).

52. HS ivast stórliga í, hvørt ein “hotel kanningarstova” letur seg gera (9).

53. Forskingsparken fremstår ved den sterke fokusering på inntjening som lukket område for ikke-kommersiell aktivitet/forskning, spredning av forsknings-resultater foregår ikke primært fra kommersiell forskning ... (10).
54. At HS er utelukket fra forskningsparken er dypt skuffende; vi trenger sårt bedre arbeidslokaler (10).
55. Det allerede etablerte forskningsmiljøene ... må få komme inn i et planleggings-forum ... (10).
56. ... det nødvendig at noen rum utstyres med grunnleggende laboratorie-fasiliteter  (bord, stinkskab, vekter, destillert vann, ovn etc) (10).
57. ... eftir mínum tykki manglar eisini tann týdningarmesta fortreytin fyri, at ein granskingarpark kann gagnnýtast til fulnar og tað er sjálv granskingin. Støði á núverðandi gransking í Føroyum skal hækkast munandi ... (11).

58. Ein fortreyt fyri succes er, at ein langtíðarætlan verður formulerað har málrættað og fokuserað gransking í Føroyum fær almennan langtíðarstuðul (11).
59. Vit hava eitt landssjúkrahús við læknum sum bæði eru vælskikkaðir og áhugaðir í gransking. Men tann stórsti trupuleikin er ... at ikki eru møguleikar at menna gransking í mannaílegum og sjúku. Í endamálsorðingini fyri landssjúkrahúsið skuldi ... gransking verðið eitt raðfest umráði, tí tað er eingin ivi í, at vit sum eitt isolerað fólk (isolat) við høgum títtleika av ávísum sjúkum, eru sera áhugaverd (11)
60. Ein annar stórur veikleiki við frágreiðingini er, at tað einans verður fokusera á vinnuliga gransking og ikki grundgransking (11).
61. Harmiligt tó, at so nógv núverandi granskingarvirksemi liggur í andaleypi vegna tvørrandi játtanir (12).
62. Ynskiligt og gagnligt hevði verið, um Master-studentar og PhD-studentar á Fróðskaparsetrinum fingu møguleika at luttaka virknir í  granskingarverkætlanum á granskingargarðinum (12).
63. At fíggingin av granskingargarðinum skal verða grundað á leigu av kanningarstovum og skrivstovum eftir marknaðarligum treytum eru fyritreytir, ið í besta lagi eru ivingarsamar (12).
64. ... umráðandi, at møguleiki er fyri hóskandi stórum parkeringsøki er kring granskingargarðin. Hetta krav ger Debesartrø óegnaða (12).
65. Mikið undranarvert er tað, at landsins myndugleikar ikki hava borið so í bandi, at møguligt er hjá granskarum í Føroyum at gagnnýta EU-grunnar á jøvnum føti við onnur Norðurlond uttan fyri EU (12).
66. Innanfyri ríkið eru giltir møguleikar at fíggja gransking í Føroyum. Eitt nú kundu 250 milliónir verið sendar aftur í ríkiskassan ístaðin fyri 350 milliónir; harvið høvdu 100 millíonir verið tøkar til gransking og hægri undirvísing hvørt eitt einasta ár. ... Av tí at nevnda upphædd varð oyramerkt til  gransking og hægri undirvísing, so skuldi hon ikki verið so skaðilig og hóttandi og hevði ikki smittað samfelagið við Hollendsku sjúkuni; eitt uppáhald, ið ofta hevur verið frammi (12).
� Frágreiðingin hevur verið til hoyring hjá: Samgonguflokkunum, Landsapotekaranum, Menningarstovuni, KT-felagnum, Vinnuhúsinum, Bitland, Heilsufrøðiligu starvsstovuni, Fiskirannsóknarstovuni, Fróðskaparsetrinum, Granskingarráðnum, Náttúrugripasavninum, Fiskaaling, Biofar, Vinnuframagrunninum, Framtaksgrunninum, Landssjúkrahúsinum

